
Takot! Ini an nangungurog na
pagmate sa presenteng panahon.
Dahil sa huma ka Covid-19 na
pigsasarumsom an bilog na parte kan
satuyang buhay, dahil sa crisis sa
economia, mga leyes arog kan anti-
terror bill na nagtatanyog kan nacion,
asin mga personal na problema na
satong sinasapo ngonian. Totoo
nangad, may takot kita.

Sa tahaw kaining katakotan, sinasadol
kita kan daing patod na pagmangno
kan Dios. Sabi sa evangelio: “Dai
matakot! Dai kamo matakot ta mas
mahalaga kamo kesa sa dignos”. Ini
an dayaday na pag-antabay nin Dios
sa ano man na sitwasyon kan satong
buhay. Dai matakot na atubangon an
panahon. An Dios tunay nanggad na
uya sato, nagmamangno para sa
gabos.

An pagmangno nin Kagurangnan
namamate sa anoman na sitwasyon
nin buhay; nagwawaras nin kusog sa
kaluyahan, dalan sa mga nawawara,
liwanag sa mga nasa kadikloman,
ranga sa mga nagtatangis, asin biyaya
sa mga nangangaipo. Dai matakot, ta
an Dios uya sa sato, sa gabos na hiro-
hiro kan satong buhay.

Pagmangno nin Dios na minadara
sato sa karahayan. Dawa ano an
satong sinasapo sa buhay, an
pagantabay nin Dios pirmeng
ikakarahay niato. Sa tahaw nin
kadificilan, kita tinatawan kusog;
paglaom kun kita nawawaraan nin
pag-asa; asin sa mga situasyon na dai
niato marirop an kahulugan kita
dinadara sa karahayan. Dai matakot
ta mas mahalaga an karahayan niato
sa mata nin satong Ama.

Dai matakot! An pagmangno nin Dios
danay na nag-eerok sato, asin dalisay
na nagwawaras nin balaog para sa
ikakarahay niato gabos.

GIYA SA PAGSAMBA KAN BANWAAN NIN DIOS

RITO SA PAGPOON

Introducion

IKA-X1I DOMINGO KAN

ORDINARIONG PANAHON
21 Junio 2020 (Verde) ® Taon A

Kamurawayan

C — “Dai kamo matakot.”

Kaipuhan na magkaigwa kita nin
kusog-boot sa pagsaksi kan satuyang
pagtubod. An liturgia niato ngonian na
Domingo nagpapahayag satuya na dai
kita matakot sa pagpahiling nin tunay na
pagsaksi sa mga katukdoan nin
Kagurangnan. Ipagcelebrar niato sa
Eucaristia an satuyang pagkasarar6 sa
pagsabuhay kan satuyang pagtubod.

Antifona sa Paglaog (Cf. S 27, 8-9)

(Sinasambit kun mayo nin Awit sa Paglaog)

An Kagurangnan kusog kan saiyang
banwaan, asin nakakaligtas na bantay
para sa saiyang Cristo. Ligtasan an
saimong banwaan, Kagurangnan, asin
bendicioni an saimong kapag-arakian,
asin magsakop ka sainda sagkod pa
man.

Pataratara (Tindog)

Gabos — Kamurawayan sa Dios sa
kaitaasan asin sa daga katoninongan sa
mga tawong marahay an boot.
Inoomaw mi ika, rinorokyaw mi ika,
sinasamba mi ika, pinapamuraway mi

ika, pinapasalamatan mi ika huli
kandakula  mong  kamurawayan,
Kagurangnan na Dios, Hadeng

langitnon, Dios Amang makakamhan.
Kagurangnan Aking Bogtong, Jesu
Cristo, Kagurangnan na Dios, Cordero
kan Dios, Aki kan Ama, ika na
nagpapara kan mga kasadlan kan

kinaban, kaheraki kami; ika na
nagpapara kan mga kasalan kan
kinaban, akoa an samong

pakimaherak; ika na nagtutukaw sa too
kan Ama, kaheraki kami. Ta ika sana an
Banal, ika sana an Kagurangnan, ika
sana an Orog Kahalangkaw, Jesu Cristo,
kaiba kan  Espiritu Santo: sa
kamurawayan kan Dios Ama. Amen.

Colecta

P — Sa ngaran kan Ama, asin kan Aki,
asin kan Espiritu Santo.

B — Amen.

P — An gracia ni Jesu Cristong
Kagurangnan ta, an pagkamoot kan
Espiritu Santo mapa-saindo gabos.

B — Asin sa saimong espiritu.

Gawe nin Pagsolsol

P — Mga tugang, akoon ta an satong mga
kasalan, tanganing magkanigo kitang
magcelebrar kan mga banal na misterio.
(Halipot na pagtoninong)

Gabos — Nagkukumpisal ako sa Dios
na makakamhan, asin saindo, mga
tugang, ta nagkasala ako nin makuri sa
isip, sa tataramon, sa gibo, asin sa
kapabayaan: sala ko, sala ko, makuring
sala ko. Kaya nangangadyi ako ki Santa
Maria, danay na Virgen, sa gabos na
Angeles asin Santos, asin saindo, mga
tugang, na ako ipamibi sa Kagurangnan
tang Dios.

P — Maherak man lugod sato an Dios na
makakamhan asin, pakapatawada an
satong mga kasdlan, darahon kita sa
buhay na daing kasagkoran.

B — Amen.

Kagurangnan, maherak ka

P — Mamibi kita. (Halipot na pagtoninong)

Kangurangnan, magka-igwa lugod
kami kan danay na takot asin pagkamoot
sa banal mong ngaran, ta dai ka nanggad
nagkulang sa saimong pangataman sa
mga pinatugmad mo sa saimong
pagkamoot. lka, na nabubuhay asin
naghahade, kaiba kan Dios Ama, sa
pagkasard kan Espiritu Santo, Dios, sa
gabos na kapanahonan kan mga
panahon.

B — Amen.

LITURGIA NIN

TATARAMON

Enot na Babasahon
(Jeremias 20, 10-13) (Tukaw)

P — Kagurangnan, maherak ka.
B — Kagurangnan, maherak ka.
P — Cristo, maherak ka.

B — Cristo, maherak ka.

P — Kagurangnan, maherak ka.
B — Kagurangnan, maherak ka.

Si Profeta Jeremias dai nagpadara sa
pagkatakot nin huli ta aram niya na dai
siya papabayaan kan Dios.

Pagbasa sa Libro ni Profeta Jeremias

Si Jeremias nagsabi: “Nadangog ko an
nginorob-ngorob nin kadaklan:
Napalibotan kita nin takot! Isumbong
siya: isinumbong siya! An mga dati kong
katood naghahalat na ako mapukan.
Tibaad siya mahulog sa karatan. Kun
siing  madadaog niato siya, asin
makakabalos kita saiya. Alagad uya sa
sako an Kagurangnan, siring sa
mapangyaring paralaban. An sakong mga
kaiwal magkaka-siringkog; dai ako ninda
madadaog. Magkakasurupog sinda, huli
ta dai sinda makakadaog. An saindang
kasupogan daing kataposan asin sagkod



pa man dai malilingawan. Alagad ika,
Kagurangnan na makakamhan, saimong
pinoprobaran nin matanos; saimong
hinihiling an isip asin puso. Tugoteng
mahiling ko an saimong ibabalos sainda,
huli sa saimo ipinaniwala ko an sakuyang
kamugtakan.  Mag-awit kamo  sa
Kagurangnan. Omawon an Kagurangnan,
huli ta ilinigtas niya an kalag nin
nagkakaipo, ilinigtas sa kamot nin mga
tawong tampalasan.”

An Tataramon nin Kagurangnan.
Gabos — Salamat sa Dios.

Salmo Responsorio
(Salmo 69, 8-10. 14. 17. 33-35)

Pagrokyaw (uan 8, 12) (Tindog)

(Sinasambit kun dai inaawit an Alleluia)

Alleluia, alleluia, alleluia! Ako an
liwanag nin kinaban, olay kan
Kagurangnan: An minasunod sako

magkakaigwa kan liwanag nin buhay.

R — Sa dakula mong pagkamoot
dangoga ako, Kagurangnan.

1. Huli saimo tinitios ko an kasakitan: an
sakuyang  lalawgon  pano  nin
kasusupogan. Ako nagin dayuhan sa
sakong mga tugang, dai midbid kan
mga aki nin sakuyang ina. (R)

2. Ini an sakuyang pamibi saimo: sa
dakula mong pagkamoot dangoga
ako, O Dios; danay an saimong
pagtabang sakuya, huli ta an saimong
pagkamoot maugayon; sa saimong
pagkaherak lilingaya ako. (R)

3. An mga dukha, kun ini mabhiling
maoogma; makusog an puso kan mga
naghahanap sa Dios, huli ta
dinadangog nin Dios an nagkakaipo,
dai isinisikwal an saiyang mga
surugoon na nabibilanggo. Pag-
omawon siya nin langit asin daga, asin
kan gabos na nasa dagat. (R)

Ikaduwang Babasahon
(Roma 5, 12-15)

Nin huli sa pagkakasala kan sarong tawo
naolakitan ~ an  katawohan  kan
pagkakasala. Alagad nin huli ki Cristo
magkaigwa nin  paglaom para sa
kaligtasan kan katawohan.

Pagbasa sa Surat ni San Pablo sa mga
Taga-Roma

An kasalan luminaog sa kinaban huli sa
sarong tawo, asin an kagadanan huli sa
kasalan; kaya an kagadanan nakalakop sa
gabos na tawo huli ta an gabos na tawo
naolakitan kan kasalan. An kasalan yaon
na sa kinaban, bago itinao an tugon. Dai
kuta na nin nagkasala, kun dai nin tugon;
alagad an kasalan naghade sa gabos poon
ki Adan sagkod ki Moises, minsan ngani
an saindang kasalan, laen kan kasalan ni
Adan, bakong nasa paglapas kan tugon, Si
Adan ladawan kan madatong; alagad an
balaog labi pa ki sa paglapas kan tugon.
Kun totoo na huli sa sarong tawo, si Jesu
Cristo, an  biyaya  nin  Dios
napakinabangan nin kadaklan siring sa
balaog na orog karahay.

An Tataramon nin Kagurangnan.
Gabos — Salamat sa Dios.

Evangelio

(Mateo 10, 26-33)

Dai  kamo matakot. lyo ini an
kapahayagan  kan  Evangelio  na
babasahon.

P — Pagbasa kan Evangelio na Sinurat ni
San Mateo.

B — Kamurawayan
Kagurangnan.

saimo,

Si Jesus nagsabi sa saiyang mga apostoles:
“Dai kamo matakot. Huli ta an gabos
ngonian na natatahoban hahalean nin
tahob, asin an gabos na natatago
ipapahayag. An sinasabi ko saindo sa
kadikloman, sasabihon nindo sa liwanag;
an hinihinghing saindo, ipagrokyaw
nindo sa atop kan mga harong. Dai kamo
matakot sa mga naggagadan kan hawak,
alagad dai makakagadan kan kalag;
matakot kamo sa makakahulog kan
hawak sa kalag sa infierno. Bako daw na
an duwang dignos ipinapabakal nin
sarong sentabo? Minsan siring, dai nin
sard sa sainda na nahuhulog sa daga, kun
bakong sa kabotan nin saindong Ama.
Isipon nindo na an gabos na buhok sa
saindong payo nabibilang. Kaya, dai
kamo matakot orog na mahalaga kamo ki
sa ginatos na dignos. Kaya, an
minamidbid sakuya sa atubang nin mga
tawo mimidbidon ko man sa atubang nin
sakuyang Ama sa langit; alagad an dai
minamidbid sakuya sa atubang nin tawo,
dai ko man mimidbidon sa atubang; nin
sakuyang Ama sa langit.

P — An Marahay na Bareta nin

Kagurangnan.
B — Pag-omaw saimo Cristo.

Homilia (Tukaw)

(Sa mga minasunod na tataramon, abot sa asin
nanitawo, an gabos minaduko.)

Asin nani-laman huli kan Espiritu Santo
ki Virgen Maria, asin nanitawo. Ipinako
pa sa cruz para sato kan panahon ni
Poncio Pilato; nagtios sagkod sa
kagadanan asin ilinobong, asin kan
ikatolong aldaw nabuhay-liwat sosog sa
mga kasuratan, asin suminakat sa
langit, nagtutukaw sa too kan Ama. Asin
mamuraway na mabalik, sa paghukom
sa mga buhay asin mga gadan, an
saiyang kahadean daeng katapusan.
Asin sa Espiritu Santo, Kagurangnan
asin kagtao nin buhay: na gikan sa Ama
asin sa Aki. Siya kaiba kan Ama asin kan
Aki, sabay na sinasamba asin
pinapamuraway: siya nagtaram sa
paagi nin mga profetas. Asin sa saro,
banal, catolico asin apostolicong
Simbahan. Nagpapahayag ako nin
pagtubod sa sarong bonyag, sa
pagpatawad nin mga kasalan. Asin
naghahalat ako kan pagkabuhay-liwat
nin mga gadan, asin kan buhay sa
maabot na panahon. Amen.

Pamibi nin Banwaan

Pagrokyaw kan Pagtubod (Tindog)

Credo Niceno-Constantinopolitano

Gabos — Nagtutubod ako sa sarong
Dios Amang makakamhan, kaggibo kan
langit asin daga, kan gabos na
nahihiling asin dai nahihiling. Asin sa
sarong Kagurangnan na si Jesu Cristo,
Bogtong na Aki kan Dios, asin
namundag gikan sa Ama bago kan
gabos na panahon. Dios na gikan sa
Dios, ilaw na gikan sa ilaw, totoong
Dios na gikan sa totoong Dios,
ipinangaki, dai linalang, saros a pagka-
Dios sa Ama: huli saiya nagkaigwa kan
gabos. Huli sa satong mga tawo asin
huli sa satong kaligtasan naghilig siya
hale sa kalangitan.

P — Tiripon bilang sarong comunidad sa
pagcelebrar kan misterio nin satuyang
kaligtasan,  asin  nag-aaram  kan
pagkamoot kan Ama sa lambang saro
sato, mamibi kita saiya.

R — Kagurangnan,
samong pamibi.

hinanyoga an

1. Tanganing an Santo Papa, mga
Obispo asin an gabos na inapod na
maggiya kan banwaan kan Dios
magmunda sa gabos na tawo pasiring
sa tamang pakasabot asin pagtubod ki
Cristo: ipamibi niato sa Kagurangnan.
(R)

2. Tanganing kita gabos mag-ako kan
biyaya nin kusog-boot sa pag-atubang
sa mga kadificilan nin buhay: ipamibi
niato sa Kagurangnan. (R)

3. Tanganing an mga dukha, mga inaapi
asin mga natatakot maranga kan
danay niatong pagtabang sa saindang
mga pangangaipo: ipamibi niato sa
Kagurangnan. (R)

4. Tanganing an mga naghehelang asin
mga biyadi makamate kan kaomayan
asin karangahan na si Cristo sana an

makakatao:  ipamibi  niato  sa
Kagurangnan. (R)
5. Tanganing an mga namomotan

niatong gadan mag-ako kan premio
nin saindang kahigosan sa daing-
sagkod na kahadean kan Dios:
ipamibi niato sa Kagurangnan. (R)

P — Langitnon na Ama, ika an burabod
kan gabos na buhay. Dinodolot mi saimo
an samuyang mga pamibi. Halea an
diklom kan karatan sa samuyang puso
asin panoa kami kan liwanag nin saimong
bendicion. Huli ki Cristo samong
Kagurangnan.

B — Amen.



LITURGIA NIN

EUCARISTIA

Ofertorio (Tukaw)
(Kun dai inaawit an Awit sa Pagdolot)

P — Inoomaw ka, Kagurangnan, Dios nin
gabos na linalang, huli ta sa saimong
pagka-matinao nag-ako kami nin tinapay,
na idinodolot mi saimo bunga kan daga
asin kan gibo kan mga kamot nin mga
tawo, ini magigin para samo tinapay nin
buhay.

B — Pag-omawon an Dios sagkod pa
man.

P — Inoomaw ka, Kagurangnan, Dios nin
gabos na linalang, huli ta sa saimong
pagka-matinao nag-ako kami nin arak, na
idinodolot mi saimo bunga kan balagon
asin kan gibo kan mga kamot nin mga
tawo, ini magigin para samo inomon nin
kalag.

B — Pag-omawon an Dios sagkod pa
man.

P — (Tindog) Magpamibi kamo, mga
tugang: tanganing an sako asin an
saindong atang maako man lugod kan
Dios amang makakamhan.

B — Akoon man lugod kan
Kagurangnan an atang sa saimong mga
kamot para sa kaomawan asin
kamurawayan kan saiyang ngaran, para
man sa pakinabang niato asin kan bilog
niyang banal na Simbahan.

Pamibi sa mga Dolot

Kaya kaiba kan mga Angeles asin
Arcangeles, kaiba kan mga Tronos asin
Dominaciones, asin kaiba kan gabos na
langitnon na hukbo, nag-aawit kami kan
himno kan saimong kamurawayan, daing
tapos na nagsasabi:

Gabos — Banal, Banal, Banal an
Kagurangnan Dios ni mga Hukbo. An
langit asin daga pano kan Saimong
kamurawayan. Hosana sa kaitaasan.
Paladan an minadigdi sa ngaran kan
Kagurangnan. Hosanna sa kaitaasan.

Pamibi sa Eucaristia (Luhod)

nabubuhay  asin  naghahade sa
kapanahonan kan mga panahon.
B — Amen

Pagpahayag kan Katoninongan

P — An katoninongan kan Kagurangnan
danay na mapasaindo.

B — Asin sa saimong espiritu.

P — Magpatinaraohan kamo nin
Katoninongan

Cordero

P — Misterio kan Pagtubod.

B — An pagkagadan mo, Kagurangnan,
ipinapamareta niamo, an Pagkabuhay
mo liwat ipinapahayag, sagkod na ika
magdatong.

P — Huli saiya, asin kaiba niya, asin sa
saiya, saimo Dios Amang makakamhan
kasard kan Espiritu Santo, an gabos na
kagalangan asin kamurawayan, sa gabos
na kapanahonan kan mga panahon.

B — Amen.

RITO SA

PAGCOMUNION

Ama Niamo (Tindog)

Gabos — Cordero kan Dios, na
nagpapara kan mga kasilan kan
kinaban: kaheraki kami. Cordero kan
Dios, na nagpapara kan mga kasalan
kan kinaban: kaheraki kami. Cordero
kan Dios, na nagpapara kan mga
kasalan kan kinaban: tawi kami nin
katoninongan.

Pag-alok sa Pagcomunion (Luhod)

P — Kagurangnan, akoa an sacrificio nin
pakipag-olian asin pag-omaw, asin
warasan na kaming nalinigan kan gawe
kaini, magdolot nin pusong
nakakapagaya-gaya saimo. Huli ki Cristo
samong Kagurangnan.

B — Amen.

Prefacio | sa mga Domingo

kan Ordinariong Panahon
An Misterio Pascual asin an Banwaan nin Dios

P — An Kagurangnan mapasaindo.

B — Asin sa saimong Espiritu.

P — litaas an mga puso.

B — Initaas mi na sa Kagurangnan.

P — Magpasalamat kita sa Kagurangnan,
satuyang Dios.

B — Maninigo asin Dapat.

Totoong maninigo asin dapat, matanos
asin nakakaligtas, na danay asin minsan
saen  magpasalamat  kami  saimo:
Kagurangnan, banal na Ama, Dios na
makakamhan na daing kasagkoran huli ki
Cristo samong Kagurangnan:

Makangangalas an gibo niyang ini huli
kan Misterio Pascual, na hale sa kasalan
asin sakal kan kagadanan maapod kami
sa kamurawayan na ini, na ngonian
masabi kaming lahing pinili, hadeng
pagkapadi, nacion na banal, banwaan na
sinadiri, asin ipagbareta mi minsan saen
an mga kabagsikan mo, ika na nag-apod
samo hale sa kadikloman pasiring sa
makangangalas mong liwanag.

P — Natukduan kan mga nakakaligtas na
tugon, asin pinatood kan diosnon na
kaugalian, nangangahas kitang magsabi:
Gabos — Ama niamo, na yaon sa langit:
pabanalon an ngaran mo; magdatong
an kahadean mo; mangyari an boot mo
sa daga nin siring sa langit. An samong
kakanon sa aroaldaw itao mo samuya
ngonian, asin patawadon mo kami sa
samong mga kasdlan, siring na
pinapatawad niamo  an mga
nagkakasala samuya; asin hare kami
pagdaraha sa sugot; kundi agawa kami
sa maraot.

P — Agawa kami sa gabos na maraot,
namimibi kami Kagurangnan; warasan sa
mga aldaw niamo an katoninongan,
tanganing kaming natabangan kan
saimong pagkaherak magin danay na
talingkas sa kasalan asin man ligtas sa
gabos na kapurisawan: mantang kami
naghahalat kan maogmang paglaom asin
pagdatong kang samong Paraligtas na si
Jesu Cristo.

B — Huli ta saimo an kahadean, asin an
kapangyarihan, siring man an
kamurawayan sa mga kapanahonan.

P — Jesu Cristong Kagurangnan, ika na
nagsabi sa saimong mga Apostoles:
Katoninongan iwinawalat ko saindo, an
sakong katoninongan itinatao ko saindo:
hare paghilinga an samong mga kasalan,
kundi an pagtubod kan saimong
Simbahan; asin papagkanigoa na siya
mapatoninong  asin  magkaboronyog
sosog sa saimong kabotan. lka na

P — Uya an Cordero kan Dios, uya an
nagpapara kan mga kasalan kan kinaban.
Paladan an mga inapod sa pamanggi kan
Cordero.

Gabos — Kagurangnan bako akong
maninigo na ika magdagos sa sakuyang
harong: alagad magtaram ka sana, asin
an sakong kalag maoomayan.

Antifona sa Comunion (S 744, 15)
(Sinasambit kun mayong Awit sa Comunion)

An mga mata kan gabos nagtitingkalag
saimo, Kagurangnan, asin nagtatao ka
sainda kan kakanon sa tamang
panahon.

Pamibi Pakacomunion (Tindog)

P — Mamibi kita. (Halipot na pagtoninong)

Kagurangnan, akoa an sacrificio nin
pakipag-olian asin pag-omaw, asin
warasan na kaming nalinigan kan gawe
kaini, magdolot nin pusong
nakakapagaya-gaya saimo. Huli ki Cristo
samong Kagurangnan.

B — Amen.

Oratio Imperata (Luhod)

Gabos — Dios na samong Ama,
minadulok kami saimo sa samong
pangangaipo. Hinahagad mi saimo an
pagligtas samo tumang sa pandemia
kan Corona Virus na naglalakop
ngonian asin nagdadara  nin
kagadanan.

Minahagad kami kan saimong tabang
para sa mga tawong naghihingowa sa
pag-adal kan hinalean, kan hiro, asin
paglakop kaining pandemia. Giyahan
mo an mga kamot asin isip kan mga
experto sa salud tangani na sinda man
makatabang nin may maninigong
kakayahan asin pagmakulog sa mga
may helang.

Ipinapamibi man niamo an mga
naglilingkod sa banwaan, sa gobyerno
asin pribadong agencia, tangani na



T i Eramdemmie GIYA SA PAGMISA SA SEMANA

Ipinapamibi mi man an mga tinamaan

na kan helang. Sinda man lugod Junio 22, Lunes

maumayan tulos. Tawan mo kami ni Ika-XII na Semana sa Ordinariong Panahon, Verde

biyaya na maghingowa para sa 0 Memorial ni San Paulino, Obispo, Puti

karahayan kan gabos asin sa mga 0 Memorial ni na San Juan Fisher asin Tomas More, Mga Martir, Pula
nagsasakit. Misa — lka-XIl na Semana sa Ordinariong Panahon o Comun nin mga Pastor

o Comun nin Nagkapirang Martir

Ini hinahagad mi huli ki Jesu Cristong Mga Babasahon — 2 Ha 17:5-8. 13-15.18 | S 60:3. 4-5. 12-13| Mt 7:1-5

Kagurangnan niamo, saimong Aki, na
kaiba  mong  nabubuhay asin
naghahade, kasaro kan Espiritu Santo,
Dios sa kapanahonan kan mga
panahon. Amen. Misa — lka-XIl na Semana sa Ordinariong Panahon (o sa Misa Vespera sa
Solemnidad kan Pagkamundag ni San Juan Bautista, hilingon sa Misal Romano
sa Bicol - Propio nin mga Santos asin Comun, pp. 146-147)

Mga Babasahon — 2 Ha 19:9-11. 14-21. 31-35. 36 | S 48:2-3. 3-4. 10-11 |

Junio 23, Martes
Ika-XII na Semana sa Ordinariong Panahon, Verde

Divino Rostro, Kaheraki kami.

Nuestra Sefnora de Penafrancia,

Ipamibi mo kami. Mt 7:6',1 2'1,4 ] ) )
0 sa Misa Visperas sa Solemnidad kan Pagkamundag ni San Juan Bautista,
(Angay man na hagadon an intercession kan Hilingon sa Leccionario, n. 586
mga Patron kan parokya, simbahan, capilla, o
barangay) Junio 24, Miercoles

SOLEMNIDAD KAN PAGKAMUNDAG NI SAN JUAN BAUTISTA, Puti

RITO SA PAGTATAPOS Misa — Solemnidad kan Pagkamundag ni San Juan Bautista, (hilingon sa Misal

l dici . Romano sa Bicol - Propio nin mga Santos asin mga Comun, pp. 147-147). (Dai
Solemneng Bendicion (Tindog) tinotugotan ipagcelebrar an ibang celebracion, apwera sa Misa sa Gadan.)

Ordinariong Panahon | Mga Babasahon — Isa 49:1-6 | S 139:1-3. 13-14. 14-15 | Gibo 13:22-26 |
P — An Kagurangnan mapasaindo. Lc 1: 57-66. 80 (Hilingon sa Leccionario, n. 587)

B — Asin sa saimong espiritu.

P — Iduko an saindong mga payo asin Junio 25, Jueves

mamibi para sa bendicion nin mahal na

‘ Ika-XII na Semana sa Ordinariong Panahon, Verde
Dios. (Halipot na pagtoninong)

Misa — lka-XII na Semana sa Ordinariong Panahon

Bendicionan kamo asin amponon Mga Babasahon — 2 Ha 24:8-17 | $ 79:1-2. 3-5.8.9 | Mt 7:21-29
nin Kagurangnan
B — Amen. Junio 26, Viernes

P — Ipasirang nin Kagurangnan sa saindo

. : ) Ika-XIl na Semana sa Ordinariong Panahon, Verde
an saiyang lalawgon asin kaherakan niya

Misa — Ika-XIl na Semana sa Ordinariong Panahon

;afoAmen. Mga Babasahon — 2 Ha 25:1-12 | $136:1-2. 3. 4-5. 6 | Mt 8:1-4

P — Atamanon niya kamo asin iwaras sa .

saindo an Katoninongan. Junio 20, Sabado

B — Amen. Ika-XIl na Semana sa Ordinariong Panahon, Verde

P — Bendicionan kamo kan Dios na o Memorial ni San Cirilo kan Alexandria, Obispo asin Doctor kan Simbahan, Puti
makakamhan: an Ama, asin an Aki, % o Memorial ni Santa Maria Virgen kada Sabado, Puti

asin an Espiritu Santo. Misa — Ika-XIl na Semana sa Ordinariong Panahon o Comun nin mga Pastor
B — Amen. o Comun nin mga Doctor kan Simbahan o Comun ni SMV sa Ordinariong
P — Lakaw kamo sa katoninongan ni Panahon.

Cristo. Mga Babasahon — Pan 2:2. 10-14. 18-19 | S 74:1-2. 3-5. 6-7. 20-21 | Mt
B — Salamat sa Dios! 8:5-17

GIYA SA PAGHOROP-HOROP PARA SA MGA SARADIT NA KRISTIANONG KOMUNIDAD (SKK)

1. Sa tahaw nin katakotan sa buhay, pano mo pinapaheling an pagsarig sa Ama?
2. Pano ka nagiging instrumento sa kapwa na sinda magsarig sa providencia nin Dios?

GIYA SA PAGSAMBA KAN BANWAAN NIN DIOS
Ika-XIl Domingo kan Ordinariong Panahon ¢ 21 Junio 2020

